
Шоқан Уəлиханов 1835 жылы Құсмұрын 
бекінісінде дүниеге келген. Оның шын аты 
Мұхамедханафия. Оны Шоқан деп еркелетіп 
атап кеткен анасы Зейнеп Шорманқызы еді. 
Шоқанның балалық шағы табиғаты көркем 
Құсмұрын мен Сырымбетте өтті.Шоқанның ата-
бабалары атақты сұлтандар əулетіне жатады. 
Оның арғы бабасы Абылай хан XVII ғасырдағы 
айбынды қазақ билеушілерінің бірі болды. Ал 
атасы Уəли патша үкіметі ресми түрде бекіткен 
қазақтың соңғы ханы еді. Əкесі Шыңғыс Омбы 
əскери училищесін бітірген, Аға сұлтан Шыңғыс 
Уəлиханов қазақтың игі жақсыларымен бірге 
Көкшетау сыртқы округының аға сұлтаны 
лауазымды қызметін атқарған. Шоқаннын 
анасы жағынан туыс нағашылары да осал емес 
— Баянауыл өлкесіндегі атақты Шормановтар 
əулеті болатын. Мұса Шорманов орыс 
армиясының полковнигі, белгілі қазақ биі, 
Баянауыл сыртқы округының аға сұлтаны еді



Шоқанның балалық шағы 
Сырымбет тауының баурайында, 
туған елі Көкшетауда өткен.



ШОҚАН КАДЕТ КОРПУСЫНДА ОҚЫП 
ЖҮРГЕНДЕ-АҚ, САЯХАТШЫЛАРДЫҢ 
ӨМІРІ  МЕН ІСІ ТУРАЛЫ ЖАЗЫЛҒАН 
ЕҢБЕКТЕРГЕ АСА 
ҚЫЗЫҒУШЫЛЫҚПЕН ҚАРАП, 
ТАНЫСТЫ. ОСЫ ЕҢБЕКТЕРДІҢ 
ЫҚПАЛ ƏСЕРІНЕН ОЛ САЯХАТШЫ 
БОЛУДЫ, ОРТА АЗИЯНЫ АРЛАП ЖАН-
ЖАҚТЫ ТАНЫСУДЫ АРМАНДАДЫ. 
ДЕМЕК, САЯХАТШЫЛАР ӨМІРІ 
ЖАЙЛЫ ЖАЗЫЛҒАН ЕҢБЕКТЕР 
БОЛАШАҚ САЯХАТШЫҒА БАСТАУ 
КӨЗІ БОЛЫП, ЖОЛ НҰСҚАДЫ. 
ҚОҒАМДЫҚ, ƏДЕБИ ҚЫЗМЕТІ ШОҚАН 
УƏЛИХАНОВ 1853 ЖЫЛЫ КАДЕТ 
КОРПУСЫН БІТІРІП, ОМБЫДА 
ƏСКЕРИ ҚЫЗМЕТКЕ ҚАЛАДЫ. ОЛ 
СІБІР ҚАЗАҚ-ОРЫС ƏСКЕРІНІҢ 6-
АТТЫ ƏСКЕР ПОЛКЫНА ОФИЦЕР 
БОЛЫП ТАҒАЙЫНДАЛАДЫ, ІС 
ЖҮЗІНДЕ БАТЫС СІБІР МЕН 
ҚАЗАҚСТАННЫҢ СОЛТҮСТІК-БАТЫС 
АЙМАҒЫНЫҢ ГЕНЕРАЛ-
ГУБЕРНАТОРЫ Г.X.ГАСФОРТТЫҢ 
АДЪЮТАНТЫ ҚЫЗМЕТІНЕ 
БЕЛГІЛЕНЕДІ. СОНДАЙ-АҚ, БАТЫС 
СІБІР ӨЛКЕСІНІҢ БАС БАСҚАРМАСЫ 
ОҒАН АЙЫРЫҚША 
ТАПСЫРМАЛАРДЫ ОРЫНДАЙТЫН 
ОФИЦЕР РЕТІНДЕ ҚАРАДЫ.



 Қызметі барысында Шоқан 
Уəлиханов патша өкіметінің 
отаршылдық саясаты туғызған 
əділетсіздіктерді жете танып, 
қарсы батыл пікірлер білдіруге 
тырысты. Осы қызметтерді 
атқара жүріп, ол Орта Азия 
халықтарының тарихын, 
этнографиясы мен 
географиясын зерттеуге 
белсене араласты. Омбыдан 
кетуді, өзінің туған халқына 
пайдасы тиетін істермен 
шұғылдануды армандағанын 
өзінің достары Ф.М.
Достоевскийге, Г. Потанинге 
жазған хаттарынан анық көруге 
болады.



Ш.Уəлихановтың тарих, география, 
əдебиет саласындағы зерттеу 
еңбектері Петербург ғалымдарының 
назарына ілігіп, құнды ықылас-
ілтипаттарына ие болады. П.П.
Семенов-Тянь-Шанский өзінің Жетісу 
бойындағы зерттеулерін жүргізген 
кездеШоқан пікіріне үнемі ден қойып, 
ақылдасып отырған. Ыстықкөл 
сапарында біраз жерлерді бірге 
аралаған. Семенов-Тянь-Шанскийдің 
ұсынуымен 1857 жылы 27 
ақпанда Шоқан Орыс География 
қоғамының толық мүшелігіне 
сайланады. Бұл орыс қоғамы 
зиялыларының, орыс ғылымының 
жас ғалым еңбектерін зор 
бағалағандығы, ғылым мен 
мəдениетке қосқан үлесін 
мойындағандығы екенінің дəлелі.



Сондай-ақ, Шоқан  Ұйғыр деген атымен белгілі болған ертедегі монғол 
жазуының үлгілерін қанша іздегенмен таба алмағанын қынжыла жазады. Бұл 
аймақтың өткені мен сол кездің қалпын жақсы білетін адамдарымен, 
ғалымдарымен, ақындарымен де кездесіп мағлұматтар жинаған, шығыс 
қолжазбаларының бірсыпырасын қолға түсірген. Тау жыныстарының 
коллекциясы, гербарий жасаған. Солардың бірінде Мирджай тауы мен 
Қарақаш өзені аңғарынан шығатын нефрит асыл тасының текшелері болған 
мүлде бейтаныс елді жан-жақты сипаттайтын, əскери, саяси, экономикалық, 
сауда-саттық жағынан үкіметке де, ғылымға да пайдалы бай материал мен 
сирек деректерді жинап, қиыншылықтар мен қауіп-қатерді көп 
көріп, Шоқан керуенмен 1859 жылы сəуір айында елге оралған. Қашқария 
сапарының нəтижелі жемісі – Ш.Уəлихановтың "Алты шаһардың, яғни 
Қытайдың Нан-Лу провинциясының шығыстағы алты қаланың жайы" атты 
еңбектерінде жан-жақты мəлімделді. Қашқария сапарының ғылыми 
нəтижелері туралы Орыс География қоғамында мəлімдеме жасағаннан кейін-
ақ, оның материалын Германияда неміс тілінде басып шығарды. 1865 жылы 
Лондонда ағылшын тілінде жарияланды. Демек, Қашқария сапарындағы 
айқындалған мəліметтер Шоқан Уəлихановтың дүниежүзілік география 
ғылымына қосқан маңызы зор жаңалығы болып есептеледі. Қашқария 
экспедициясы үкімет тарапынан да ресми түрде аталып өтті.



1860 жылғы 8 сəуірдегі Үкімет указы бойынша поручик 
сұлтан ШоқанУəлихановқа штабс ротмистр əскери атағы, 4-
дəрежелі ізгі Владимир ордені, 500 сом күміс ақша 
берілген. Шоқанның ұсынысы бойынша, осы экспедицияның 
жұмысына қатысы бар 22 адам қоса наградталған, оның ішінде 
керуен басы Мұсабай, Семей көпесі Бұқаш, К.К. Гутковский т.б 
болды. Ш.Уəлиханов (1859-61) Петербургте болған жылдары оның 
ғылыми-шығармашылық қызметінің аса елеулі кезеңі болды. 
Мəселен, Бас штабының əскери-ғылыми комитетінің тапсыруы 
бойынша, ол Орта Азия мен Қазақстанның карталарын жасайды. 
"Балқаш көлі мен Алатау жотасы аралығының картасы", "Құлжа 
қаласының жобасы", "Ыстықкөл экспедициясының 
қорытындысына қосымша карта", "Қытай империясы батыс 
өлкесінің картасы" т.б. дайындалады. Мұның өзі Ш.Уəлихановтың 
география, картография салаларына қосқан үлесі зор екенін 
көрсетеді. Сондай-ақ, ШоқанГеография құрамында белгілі неміс 
ғалымы Карл Риттердің еңбектерін баспаға əзірлеседі, сыртқы 
істер министрлігін Азия департаменті жанындағы Жоғары 
мектепте, География қоғамында ІПығыс Түркістан, Қырғызстан 
туралы лекция оқиды, университеттің тарих-философия 
факультетінде лекцияларға қатысып отырады. Мұның 
өзі Шоқан бойындағы ғылымға деген ерекше ынта-ықыласты, 
қажымас қайратты танытады.

